
Kopja Informali ta' Sentenza 

Pagna 1 minn 3 
Qrati tal-Gustizzja 

 
MALTA 

 

TRIBUNAL GHAL TALBIET ZGHAR 

 
 

GUDIKATUR  
RAPHAEL FENECH ADAMI 

 
 
 

Seduta tas-16 ta' Novembru, 2005 

 
 

Talba Numru. 2395/2003 
 
 
 

Untours Insurance Agents Ltd (C5655) 
ghal Qatar Insurance Company surrogati fid-drittijiet 
ta Epifanio Delia u l-istess Epifanio Delia u l-istess 

Epifanio Delia  
(I.D. 1023548 M) 

 
 

vs 
 
 

Jesmond Attard 
 
It-Tribunal, 
 
 
Ra l-avviz prezentat mill-atturi fl-1 ta Dicembru 2003 li 
pemezz tieghu talab lil-konvenut kien responsabbli ghall-
incident stradali li sehh B’kara fid-9 ta Ottubru bejn il-car 
numru CAH 859 tal-attur u l-vettura numru DBI 053 
misjuqa mill-konvenut u tikkundanna lill-konvenut li jhallas 
in linea ta danni Lm207.73 lill-Untours Insurance Agents 

Ltd noe u Lm25 lill-attur, bl-ispejjes komprizi dawk tal-ittra 
ufficcjali tallum ai termini tal-Kap 104 u bl-imghax minn 
notifika ta dana l-avviz kontra l-konvenut li hu ngunt ghas-
subizzjoni. 
 
 
 
 
Ra r-risposta prezentata mill-konvenut fil-5 ta Jannar 2004 
li permezz taghha kkontesta t-talbiet tal-atturi bhala 
nfondati fil-fatt u fid-dritt stante li huwa ma kellux x’jaqsam 
ma l-incident in kwistjoni u ghalhekk kwalunkwe hsara 
sofferta mill-atturi jew kienet ezistenti qabel l-allegat 
incident jew giet ikkawzata minn persuni ohra mhux 
maghrufa. Oltre dan talab lill-atturi li jgibu l-prova li l-
allegata habta sehhet tassew. Saret riserva ghal 
prezentata ta eccezzjonijiet ulterjuri. 
 
Ra l-provi mressqa f’dan il-kaz u cioe d-dokumenti esebiti 
mill-atturi mal-prezentata tal-avviz, ix-xhieda tal-assikurat 
attur u ta WPC 78 Roseline Ciantar u r-road accident 
report minnha esebit. Gie notat ukoll li l-konvenut naqaas 
li jissostanzja l-kontestazzjoni tieghu permezz tal-
gurament tieghu u jew provi ohra. 
 
Ikkunsidra: 
 
Irrizulta mix-xhieda u dokumenti prodotti (rapport tal-
pulizija) li l-vettura tal-attur Delia sofriet hsarat waqt li 
kienet ipparkeggjata u minn investigazzonijiet maghmula 
kien proprju l-konvenut li gie ndikat bhala l-kolpevoli u 
dana minn xi nies li kienu prezenti. Di fatti xi jiem meta l-
attur Delia gie msejjah l-ghassa biex ikun konfrontat mal-
konvenut innota li l-fanal tal-vettura tal-konvenut kien 
ghadu gdid, sinjal li kien inbidel recentement. L-attur Delia 
kien thallas tad-danni minnu sofferti minnghand l-
assikurazzjoni tieghu, wkoll atturi f’dina l-kawza wara li 
hallas l-excess relattiv tal-claim fl-ammont ta Lm25. 
Imsejjah mill-pulizija, WPC 78 Ciantar xehdet li l-konvenut 
kien ikkonferma maghha li huwa kien qed isuq il-vettura 
allegatament involuta fil-habta gewwa t-trieq in kwistjoni 
dak in-nhar ta l-incident pero ma jiftakar xejn aktar ghax 

hassu hazin. Tghid ukoll li kienu xhieda okulari li indikaw 
il-konvenut bhala l-kolpevoli u li sussegwentement il-
konvenut kien ammetta maghha li kien hu li habat fil-
vettura tal-attur. Fir-rapport minnha esebit a fol 30 sa 32 
tal-process, l-istess kuntistabbli tghid illi xi nies prezenti 
kienu osservaw lill-konvenut jitlef il-kontroll tal-vettura 
tieghu u habat ma dik tal-attur. 
 
Jigi notat li l-valur tal-hsarat mitluba jinsabu debitament 
provati bid-dokumenti esebiti filwaqt li jigi osservat ukoll li 
l-konvenut baqa ma ssostanzjax il-kontestazzjoni tieghu 
b’ebda mod. 
 
 
 
Ghal dawn ir-ragunijiet, It-Tribunal jiddeciedi billi jilqa t-
talba tal-atturi u kwindi tikkundanna lill-konvenut 
ihallashom is-somma ta Lm232.73 kif rikjest bl-ispejjes 
kollha kontra l-istess konvenut u bl-imghaxijiet legali 
dekorribbli mid-disgha (9) ta Dicembru 2003. 

